
EUSKAL-ERRIA.

SECCION

AMENA.

JNORANO?

Aurrera baguaz gu
baguaz aurrera
mundubonek baditu
franko gora bera.
Banan denborarekin
zer ikusikodan
ezin lezake inork
esan mundubontan.
Amaika gauza berri
azaldurikan len
egunero badira
berriyak somatzen.
Argi su gabekuak
gaba eguntzeko
neskacha guztientzat
makinak josteko.
Ganera ondo ibiltzeko
ditu naidubenak
alanbrezko zaldiyak
jaten merkienak.
Beste makinen bati
bagaude begira
chituak arrautzetik
ateratzen dira.

Zer nai sortuda banan
gauzabek guztiyak
iduritutzen zaizkit
neri aurkeriyak.

Beste arrigarrizko
bat dakart gogora
jakinikan juan nitzan
guchiz ankaz gora.
¢Ez dute bada orain
(biardet aitortu)
bizarra moztutzeko
makina bat sortu?
Pellochok jakin gabe
lenengo astian
buruba sartu zuben
makina tartian.
Karecha zuben artan
jarririk  euliya
mugituzan ta... antziak
belarri erdiya

jAn ziran istillubak!
jura trantze charra!
odola zeriyola
malkoka negarra!
Ezin iSildurikan
arren Kkarrasiyak
—ez dezala ezer aitu
gure nagusiyak.—
Bestela biarkodu
pagatu den dena
bizar moztutzia ta
belarriyarena.

MARCELINO SOROA.

